
Universal Pre-Kindergarten (UPK), é un programa ki é finansiadu pa Sidadi di Boston i ki ta
prumeti entrega seleson di altu kualidadi ki é di grasa pa kriansas di Boston entri três i
kuatu anu di idadi. Pre-K é pa 6.5 óras pur dia na skola pa 180 dias pa anu.

Mudelu di UPK di Boston ta oferesi mesmu programas di altu kualidadi na un variedadi di
kontextu:

Pre-k di altu kualidadi ta signifika:

Programa UPK di Skolas Publikas di Boston ta ultrapasa padrons nasional.

Tudu profesores di pre-K ten un formason na edukason infantil i es sta preparadu pa

inxina na sala di aula pa apoia alunus di tudu orijens i nisisidadis.

Profesores ta resebi dizenvolvimentu prufisional kontínuo duranti anu pa midjora modi

ki es ta inxina.

Trenadores spesializadus ta furnesi apoio kontínuo pa profesores.

Alunus ta prende di Kurikulu Focus di Pre-K di Skolas Publikas di Boston i kurikulu

Building Blocks, ki é mudelus nasional na idukason prekosi.

Tudu konfigurason di sala di aula é apropriadu pa idadi i kulturalmenti apropriadu.

Pa familiariza ku manual di família
di UPK, dijitaliza kódigu QR

Kenha ki ta kualifika?

Kalker alunu ki é rezidenti na Sidadi di Boston i ki ta ten três ô kuatu anu di idadi na 1 di
setenbru di prósimu anu letivu ta kualifika.

Modi ki N pode aplika?

Pa inskreve bu fidju(a) na UPK ku un di nos provedores komunitários i skolas indipendenti,

nu ta pidi-u pa bu vizita nos pájina na pájina di internet di BPS

(www.bostonpublicschools.org/upk) i karka na buton “Apply Now”. Bu pode kontata ekipa di

inskrison di UPK pa upk@bostonpublicschools.org, ô txoma-nu pa 617-635-1507. Ta

furnesedu servisus di interpretason medianti un pididu. Kandidaturas ta ser konsideradu di

forma kontinuo ti ki tudu vagas sta prienxidu ku tudu provedores.

Pamodi ki inskrison UPK é separadu di inskrison di BPS?

Inskrison pa pre-K na salas di aula di Skolas Publikas di Boston é fetu através di Servisus di

Boas-Vindas di BPS, ki ta administra registo eskolar. Vistu ki provedores komunitários i BPS é

entidadis separadu, kriadu un prusesu di inskrison separadu pa atendi di forma más efetivu

nisisidadis di provedores ki ta konprometi a faze parseria ku UPK pa atendi kriansas di 3 i 4

anu di idadi di Boston di grasa. Nbora inskrison pa un vaga na un sala di aula di BPS i pa un

vaga na UPK na un programa komunitário é separadu, programa, speriensia di alunu,

apoio di profesor i instruson debi ser igual. Sidadi di Boston ta rekonhesi ki sistemas di

inskrison separadu podi kria más duvidas pa famílias, nton es sidadi li sta konprometidu na

dizenvolvi un plataforma armonizadu na futuru prósimu.

